
Polisi Derbyn 

Nodiadau cyfarwyddyd 

 

Yn achos cyfeiriadau at Addysg Oedolion Cymru yn y polisi hwn, defnyddir yr acronym AOC 

neu ‘y Sefydliad’ i gyfeirio ato. Yn yr un modd, at ddibenion cadarnhau, os pennir cam 

gweithredu neu gyfrifoldeb i ddysgwr, ystyrir y bydd hynny hefyd yn berthnasol i’w eiriolwr. Er 

enghraifft, yn achos unigolyn sydd â diffyg gallu oherwydd angen dysgu ychwanegol, cyflwr 

meddygol neu rwystr ieithyddol ac sy’n cael cymorth â’r broses gofrestru. Gallai eiriolwyr fod 

yn weithwyr proffesiynol gofal iechyd, gweithwyr gofal neu berthnasau, ond gallent hefyd fod 

yn ymgymryd â swyddi cymorth eraill nas rhestrir yma. 

 

1 DIBEN A CHWMPAS 

1.1 Mae’r polisi hwn yn nodi’r trefniadau i dderbyn dysgwyr i gyrsiau AOC a’r trefniadau o 

ran myfyrwyr yn symud ymlaen o’r naill gwrs i gwrs arall yn y Sefydliad. Mae’n ceisio 

sicrhau dull cyson o ymdrin ag anghenion dysgwyr AOC a chyflawni unrhyw ofynion 

cyfreithiol. 

2 EIN CENHADAETH 

2.1 Darparu cyfleoedd dysgu ysbrydoledig a chynhwysol i oedolion mewn cymunedau a 

gweithleoedd ledled Cymru, gan flaenoriaethu cyfleoedd dysgu ar gyfer y rhai sy’n 

anoddaf eu cyrraedd. Grymuso pobl i ddatblygu sgiliau a gwybodaeth i gyflawni eu 

potensial llawn. 

3 EIN HYMRWYMIAD I’N DYSGWYR 

3.1 Bydd AOC yn: 

• hybu cydraddoldeb a chyfranogiad 

• darparu gwasanaeth dwyieithog mewn perthynas â cheisiadau a gohebiaeth 

• darparu gwybodaeth, cyngor ac arweiniad sy’n cynorthwyo dysgwyr i symud 

ymlaen 

• darparu cymorth ynghylch ceisiadau am addasiadau rhesymol ac ystyriaeth 

arbennig 

• darparu cymorth ariannol i ddysgwyr sy’n gymwys i gael hynny yn sgil 

anhawster dysgu neu anabledd presennol neu rai sy’n wynebu caledi ariannol 

• darparu sianelau sy’n gyfryngau i glywed safbwyntiau dysgwyr a gweithredu 

mewn ymateb i hynny  

• ymateb yn gyflym i gwynion a fynegir drwy gyfrwng y weithdrefn trin cwynion   

4 COFRESTRU A DERBYN 

4.1  Os bydd meini prawf penodol i dderbyn myfyrwyr ar gwrs, hysbysir y dysgwyr 

amdanynt trwy gyfrwng priodol . Gallai hyn ddigwydd ar adeg cofrestru, trwy 

drafodaeth â’r Tiwtor a/neu Gydlynydd Datblygu’r Cwricwlwm (CDC), fel rhan o’r 

wybodaeth a ddarperir cyn cwrs, neu ar wefan y sefydliad.  

4.2 I allu derbyn myfyriwr ar gwrs, bydd yn ofynnol i’r dysgwr ddarparu’r data personol y 

bydd y sefydliad yn ystyried eu bod yn ofynnol ar adeg cofrestru. Gallai gwrthod 

darparu data olygu y caiff cais ei wrthod ac y gwrthodir derbyn myfyriwr.  

4.3 Ar adeg cofrestru, bydd y Sefydliad yn dwyn eich sylw at hysbysiad preifatrwydd 

Cofnod Dysgu Gydol Oes Cymru (LLWR). Mae hyn yn nodi sut bydd Llywodraeth 

Cymru (rheolydd y data) yn defnyddio’r wybodaeth bersonol y bydd yn ei derbyn. 

Gellir darllen yr hysbysiad preifatrwydd llawn ar wefan AOC.  

4.4 Cyfrifoldeb y dysgwr neu ei eiriolwr fydd sicrhau bod y manylion y byddant yn eu 

darparu ar adeg cofrestru yn gywir ac wedi’u sillafu’n gywir.  

4.5 Mae data cofrestru cywir yn hanfodol os bwriedir i gorff dyfarnu allanol ddyroddi 

tystysgrif i chi. Bydd rhaid nodi enw cyfreithiol y dysgwr (yr un fath â’r enw a 

ddefnyddir ar ddogfen gyfreithiol megis ei basbort) ar y ffurflen gofrestru, 

4.6 Os bydd data anghywir yn achosi gwall ar dystysgrif y dysgwr, os profir y bydd hyn yn 

wall gan y dysgwr neu ei eiriolwr, bydd y dysgwr yn gyfrifol am dalu unrhyw ffi 

ofynnol i gael tystysgrif yn lle’r un wallus.   

4.7 Os bydd dysgwr yn gofyn am dystysgrif arall ar ôl i’r Sefydliad ddyroddi’r wreiddiol, 

bydd y dysgwr yn gyfrifol am dalu’r gost, yn unol â’r hyn a bennwyd gan y corff 

dyfarnu.  

4.8 Bydd rhai cyrff dyfarnu allanol yn gofyn am dystiolaeth i gadarnhau enw cyn y gellir 

gwneud unrhyw newidiadau. 

4.9 Os profir y bydd gwall cofrestru yn deillio o wall gan rywun sy’n gweithredu ar ran y 

sefydliad, bydd AOC yn gyfrifol am dalu cost archebu tystysgrif arall.  

4.10 Ni chaiff ymgeiswyr eu recriwtio i fod yn rhan o gwrs oni bydd yn diwallu eu 

hanghenion ac yn cyd-fynd â’u galluoedd ac yn cefnogi eu cynnydd. Efallai bydd staff 

cymorth yn cynnal asesiad o angen, os bydd hynny’n ofynnol, i bennu pa mor briodol 

yw’r cwrs ar gyfer pob unigolyn. Mewn rhai amgylchiadau bydd yr asesiad hwn yn 

cael ei gyflwyno i banel amlddisgyblaethol fel rhan o benderfyniad ynghylch y 

ddarpariaeth addysgol fwyaf priodol ar gyfer y dysgwr. Bydd y Sefydliad yn hysbysu 

ymgeiswyr os credir y byddai’n anaddas iddynt gyfranogi mewn cwrs. 

4.11 Mae’n ofynnol i’r holl ddysgwyr sy’n cyfranogi mewn darpariaeth a ariennir gan 

Lywodraeth Cymru gwblhau asesiad Pecyn Cymorth Sgiliau Hanfodol Cymru (WEST) 

ym maes y pwnc sy’n fwyaf perthnasol i’w rhaglen ddysgu ac os bydd y rhaglen 

honno yn cynnwys 40 neu ragor o oriau dysgu dan arweiniad ac yn cael ei rhedeg am 

bum awr neu fwy bob wythnos.  Yr eithriad yn yr achos hwn yw’r dysgwyr hynny y 

nodir eu bod ar lefel is na lefel mynediad, oherwydd ni ystyrir fod yr asesiad yn 

briodol iddynt. Hysbysir ymgeiswyr am y gofyniad hwn ar adeg cofrestru.  

4.12 Bydd yn ofynnol i ddysgwyr sy’n ymgeisio am ostyngiad yn ffioedd eu cwrs ddangos 

tystiolaeth addas ar adeg cofrestru. Mae canllawiau ynghylch tystiolaeth addas ar 

gael yn y polisi ffioedd. 

4.13 Ni chaniateir i ymgeiswyr ymgeisio i gwblhau cwrs y maent eisoes wedi cyfranogi 

ynddo yn ystod y tair blynedd ddiwethaf.  

 

5 GWRTHOD DERBYN 

5.1 Mae AOC wedi ymrwymo i fod yn gynhwysol ac i ddarparu cymorth priodol yn ystod 

y broses o dderbyn myfyrwyr. Fodd bynnag, dan rai amgylchiadau, bydd gan y 

Sefydliad hawl i arfer ei hawliau ei hun mewn perthynas â derbyn myfyrwyr: 

• pan fydd y cwrs yn llawn 

• pan na fydd nifer ddigonol o ddysgwyr wedi cofrestru i gyfiawnhau rhedeg y 

cwrs 

• os bydd gwrthdaro buddiannau rhwng AOC a’r ymgeisydd  

• os credir y bydd profiad blaenorol ymgeisydd yn awgrymu na fyddai’n elwa o 

gwrs 

• os bydd mater posibl yn ymwneud â ‘diogelu’  

• os bydd tystiolaeth i awgrymu bod dysgwr wrthi’n camddefnyddio sylweddau 

ar y   pryd 

• os gallai ymddygiad y dysgwr darfu ar waith dysgwyr eraill, hyd yn oed pe bai 

trefniadau cynorthwyo yn cael eu gwneud 

• Lle mae anghenion dysgu, cymdeithasol neu ymddygiadol unigol y dysgwr y 

tu hwnt i derfynau cymorth academaidd a bugeiliol y Sefydliad. 

• Lle nad yw anghenion cymdeithasol, academaidd neu ymddygiadol y dysgwr 

yn cyfateb i ddiben, cwricwlwm a chyfleusterau’r ddarpariaeth. 

 

5.2 Cyfrifoldeb y dysgwr neu ei eiriolwr fydd datgan unrhyw wrthdaro buddiannau 

canfyddadwy, gwirioneddol neu bosibl ar adeg cofrestru neu os bydd hynny’n digwydd 

yn ystod y rhaglen ddysgu.  

5.3 Os bydd AOC yn nodi gwrthdaro buddiannau, bydd gan y Sefydliad hawl i wrthod neu 

atal cynnig i gyfranogi mewn rhaglen ddysgu, gan nodi rheswm dilys dros ei 

benderfyniad.   

5.4 Os bydd mater yn ymwneud a diogelu yn codi, cyfeirir hynny’n ddi-oed at swyddog 

diogelu’r Sefydliad yn unol â’r canllawiau a nodir ym mholisi diogelu AOC. 

5.5 Gellir gwrthod derbyn ymgeiswyr, ond bydd yn rhaid i’r Rheolwr perthnasol 

gymeradwyo penderfyniad o’r fath, ar ôl ymgynghori i ddechrau â’r Uwch Dîm Rheoli. 

Bydd yr ymgeisydd yn cael esboniad eglur ynghylch y rheswm dros wrthod derbyn. 

APELIO YN ERBYN PENDERFYNIAD I BEIDIO DERBYN 

Os yw dysgwr yn dymuno apelio yn erbyn penderfyniad i beidio derbyn, rhaid gwneud yr 

apêl yn ysgrifenedig i'r Prif Weithredwr o fewn 15 diwrnod gwaith a nodi ar ba sail y mae'n 

seiliedig. Gellir cyflwyno apêl ar y seiliau canlynol: 

• Mae tystiolaeth ar gael nad yw, gydag achos da, wedi'i dwyn i sylw'r sefydliad yn 

ystod ei gyfnod o wneud penderfyniadau. 

• Bu gwall perthnasol a sylweddol yng ngweithrediad neu weithdrefnau'r polisi derbyn. 

• Wrth wneud ei benderfyniad dangosodd y sefydliad gogwydd neu ragfarn yn erbyn y 

dysgwr. 

Ar ôl derbyn yr apêl anfonir ymateb at y dysgwr o fewn 10 diwrnod gwaith, a nod AOC yw 

cwblhau gwrandawiad derbyn o fewn 21 diwrnod gwaith i gyflwyno'r apêl. Bydd y dysgwr 

(a'r teulu/eiriolwr) yn cael eu gwahodd i'r panel apêl. Ni fydd unrhyw aelod o staff a 

gymerodd ran yn y penderfyniad derbyn yn cymryd rhan yn y panel apeliadau, ar wahân i 

gyflwyno adroddiadau. Gall y panel benderfynu cadarnhau, diwygio neu dynnu'r 

penderfyniad gwreiddiol yn ôl. 

 

6 GWIRIADAU PROFFIL – DBS, ADDASRWYDD I YMARFER NEU ASTUDIO  

6.1 Yn achos rhai cyrsiau, bydd yn ofynnol i ymgeiswyr gwblhau gwiriad gan y 

Gwasanaeth Datgelu a Gwahardd (DBS) a/neu wiriad Addasrwydd i Ymarfer/Astudio i 

alluogi lleoliad gwaith gorfodol sy’n gysylltiedig â’r cwrs. 

6.2 Os bydd y gwiriadau hyn yn ofynnol, bydd Rheolwyr yn sicrhau eu bod yn sefydlu 

gweithdrefnau priodol i sicrhau y cynhelir cyfrinachedd. 

6.3 Os datgelir unrhyw beth anffafriol yn ystod y broses wirio, ni fydd hynny’n golygu o 

reidrwydd y gwrthodir derbyn ymgeisydd, ond gall gwrthod cydymffurfio â gofynion 

y broses wirio arwain at wahardd rhywun o’r cwrs.  

 

7 PRESENOLDEB 

7.1  Bydd yn rhaid i ddysgwyr ymdrechu i fynychu 100% o sesiynau’r cwrs a chyrraedd 

gwersi’n brydlon.  

7.2 Os na all dysgwr fynychu yn sgil salwch neu reswm dilys arall, bydd yn rhaid i’r dysgwr 

neu ei eiriolwr roi gwybod am yr absenoldeb trwy gyfrwng y sianeli cyfathrebu 

cytunedig. 

7.3 Os bydd cludiant wedi’i drefnu ymlaen llawn, bydd y dysgwr neu ei eiriolwr yn gyfrifol 

am sicrhau y caiff y cludiant ei ganslo. Os na wneir hynny, bydd y dysgwr yn gyfrifol am 

dalu unrhyw ffioedd gofynnol. 

8 ASESU 

8.1 Mae cyrff dyfarnu allanol yn mynnu y dylai’r dysgwr roi manylion ei enw cyfreithiol 

(yn unol â’r hyn a welir ar basbort dilys neu ddogfen gyfreithiol arall) ar adeg unrhyw 

arholiad neu asesiad.  

8.2 Er mwyn llwyddo ar y cwrs ac ennill cymhwyster, bydd yn rhaid i ddysgwyr gytuno i: 

• fynychu o leiaf 80% o sesiynau’r cwrs i osgoi cael eu diarddel; 

• cyfranogi’n llawn ym mhob agwedd ar y rhaglen astudio, yn cynnwys unrhyw 

weithgareddau chwarae rhan, asesiadau ac arholiadau a drefnir; 

• cynnal ffeil, portffolio neu lawlyfr yn ymwneud â’r cwrs, yn unol â gofynion y 

cwrs; 

• cyflwyno pob asesiad erbyn y terfyn amser cytunedig.  

 

 

9 NEWID MEWN AMGYLCHIADAU 

9.1 Cyfrifoldeb y dysgwr neu ei eiriolwr yw hysbysu’r sefydliad os bydd unrhyw newid yn 

eu hamgylchiadau personol. Gall hyn gynnwys: 

• rhoi gwybod am gyfeiriad newydd; 

• rhoi gwybod am newid o ran statws cyflogaeth. 

 

9.2  Os bydd tystysgrif yn cael ei hanfon i gyfeiriad blaenorol dysgwr ac os na fydd y 

sefydliad wedi cael ei hysbysu am y cyfeiriad newydd, bydd y dysgwr yn gyfrifol am 

dalu cost dyroddi tystysgrif newydd a’r costau postio. 

9.3 Os bydd dysgwr yn elwa o ostyngiad yn y ffioedd neu’n cael cymorth o’r Gronfa 

Ariannol Wrth Gefn, bydd yn rhaid iddo hysbysu’r sefydliad yn syth os bydd unrhyw 

newid yn ei amgylchiadau yn golygu na fydd yn gymwys i barhau i gael y math hwn o 

gymorth. 

9.4 Bydd y sefydliad yn mynd ati i sicrhau yr ad-delir unrhyw arian a gaiff ei ordalu i’r 

dysgwr, os bydd gordaliad wedi digwydd yn sgil y dysgwr yn peidio â hysbysu’r 

sefydliad am newid o ran ei amgylchiadau.  

 

10 MARCHNATA 

10.1 O bryd i’w gilydd, efallai bydd AOC yn gofyn am gael tynnu llun ohonoch chi neu 

recordio/cyfweld â’r dosbarth at ddibenion marchnata. Bydd ffurflen gydsynio yn cael 

ei hanfon atoch chi ar ddechrau’r tymor er mwyn cael eich cymeradwyaeth i wneud 

hyn. Wrth gwrs, ni fyddwn yn eich ffilmio nac yn eich recordio nac yn tynnu lluniau 

ohonoch chi yn yr ystafell dosbarth heb gael eich caniatâd chi neu ganiatâd gan 

riant/gofalwr/gwarcheidwad.  

10.2 Bydd hysbysiad ymlaen llaw ynghylch unrhyw waith marchnata/hyrwyddo yn yr 

ystafell dosbarth yn cael ei gytuno cyn y dosbarth gyda’r CDC lleol a/neu'r tiwtor.   

 

11 Y GYMRAEG A DWIEITHRWYDD 

11.1 Mae AOC yn mynd ati i gefnogi’r Gymraeg a hyrwyddo’r defnydd ohoni trwy gyfrwng 

cynnig gweithredol.   

11.2  Pan fyddwch yn dysgu ar un o gyrsiau AOC, bydd gennych chi’r hawl i wneud y 

canlynol: 

• anfon a derbyn gohebiaeth unigol yn Gymraeg 

• ffonio a derbyn galwadau yn Gymraeg (oni bydd yn ofynnol i staff sydd ddim 

yn gallu siarad Cymraeg eich ffonio ynghylch pwnc penodol) 

• defnyddio’r Gymraeg mewn cyfarfodydd amdanoch chi neu gydag eraill  

• cyrchu meddalwedd gyfrifiadurol trwy gyfrwng Moodle ar gyfer dysgwyr at 

ddibenion gwirio sillafu a gramadeg y Gymraeg   

• cyflwyno gwaith ysgrifenedig yn Gymraeg. 

 

11.3 Gofynnir i ymgeiswyr nodi ar adeg cofrestru pa iaith maent yn ei ffafrio at ddibenion 

gohebu (Cymraeg neu Saesneg). Bydd y sefydliad yn cadw cofnod o’r dewis hwn ac 

yn defnyddio hynny at ddibenion unrhyw ohebiaeth ddilynol.  

11.4 Ni fydd ymgeiswyr sy’n gofyn am gael gohebu yn Gymraeg yn cael eu trin yn llai 

ffafrio na’r sawl sy’n gohebu yn Saesneg. Ni fydd gohebu yn Gymraeg yn achosi oedi. 

11.5 Os bydd dysgwr wedi nodi ei fod yn dymuno defnyddio’r Gymraeg, bydd AOC yn 

cyfathrebu â’r dysgwr yn Gymraeg, ac eithrio:  

• pan fydd yn ofynnol i aelod o’r staff sydd ddim yn siarad Cymraeg ddarparu 

gwasanaeth yn ymwneud â phwnc penodol; 

• pan na fydd unrhyw aelod o’r staff sy’n siarad Cymraeg ar gael i ddarparu 

gwasanaeth yn ymwneud â’r pwnc penodol hwnnw. 

 

11.6 Os bydd dysgwr yn cael gwahoddiad i ddod i gyfarfod gydag un o gynrychiolwyr y 

Sefydliad a bydd wedi nodi ei fod yn dymuno gohebu yn Gymraeg, gofynnir i’r 

dysgwr a fydd yn dymuno defnyddio’r Gymraeg yn ystod y cyfarfod hwnnw. Bydd hyn 

yn digwydd dan yr amgylchiadau canlynol: 

• bydd y cyfarfod yn ymwneud â chwyn am y dysgwr neu gŵyn a gyflwynwyd 

gan y dysgwr; 

• bydd y cyfarfod yn ymwneud â gweithdrefnau disgyblu mewn perthynas â’r 

dysgwr; 

• diben y cyfarfod fydd cynnig gwasanaethau cymorth i’r dysgwr. 

12 ANGHENION DYSGU YCHWANEGOL A CHYDRADDOLDEB 

12.1 Mae AOC yn hyrwyddo cynhwysedd ac amrywiaeth ac mae wedi ymrwymo i hynny, 

felly ni ddylai unrhyw ddysgwr brofi anfantais yn sgil oedran, anabledd, ailbennu 

rhywedd, beichiogrwydd neu famolaeth, hil, crefydd neu gredo a rhyw yn unol â 

gofynion Deddf Cydraddoldeb 2010. 

12.2 Anogir dysgwyr i ddatgelu unrhyw anghenion dysgu ychwanegol (ADY) cyn neu ar 

adeg cofrestru. Ni fydd hyn yn amharu ar gyfle dysgwr i sicrhau lle ar gwrs.   

12.3 Bydd yr adran Gwasanaethau Dysgwyr yn gwneud penderfyniad gwybodus ynghylch a 

ellir diwallu anghenion cymorth drwy wneud addasiadau priodol i ddarpariaeth y cwrs 

a deunyddiau. Mewn rhai amgylchiadau bydd asesiad cychwynnol llawn o angen yn 

cael ei wneud gan aelod cymwysedig addas o’r tîm Gwasanaethau Dysgwyr er mwyn 

sicrhau addasrwydd anghenion y dysgwr i’r ddarpariaeth a gynigir. 

12.4 Os na all y cwrs ddiwallu anghenion cymorth y dysgwr, eir ati i gyflwyno cais am asesiad 

ychwanegol ac arweiniad.  Cyfeirir y mater at yr adran Gwasanaethau Dysgwyr, er mwyn 

gallu cwblhau asesiad o anghenion i’w gynorthwyo i wneud penderfyniad. 

12.5 Os bydd dysgwr dan 25 mlwydd oed, gwneir penderfyniad yn unol â gofynion Cod 

Anghenion Dysgu Ychwanegol (Cymru) 2021. Efallai bydd yr adran Gwasanaethau 

Dysgwyr yn penderfynu nad oes gan ddysgwr ADY os caiff yr holl anghenion eu diwallu 

trwy gyfrwng ei darpariaeth dysgu gyffredinol. 

12.6 Bydd yr adran Gwasanaethau Dysgwyr yn ystyried bod gan ddysgwr ADY os oes gan y 

dysgwr anhawster dysgu neu anabledd sy’n golygu bod angen darpariaeth dysgu 

ychwanegol (DDdY). Ystyr DDdY yw darpariaeth addysgiadol neu hyfforddiant sy’n 

ychwanegol i’r ddarpariaeth sydd ar gael fel arfer i bobl eraill o’r un oedran, neu’n 

wahanol i’r ddarpariaeth honno. Bydd yr adain Gwasanaethau Dysgwyr yn gwneud pob 

ymdrech i sicrhau unrhyw DDdY perthnasol o fewn terfynau'r ddarpariaeth. Gweler y 

DDdY a'r CDU (darpariaeth ddysgu gyffredinol) am fanylion pellach. 

12.7 Ac eithrio yn achos 12.8 isod, bydd AOC yn cymhwyso’r diffiniad o ADY a darparu DDdY 

i bob dysgwr, beth bynnag fo’i oedran, i sicrhau na wnaiff unrhyw ddysgwr brofi 

anfantais. 

12.8 Os bydd yr iaith a ddefnyddir i addysgu dysgwr yn wahanol i’r iaith sy’n cael ei 

defnyddio neu sydd wedi cael ei defnyddio yn ei gartref, ni ystyrir bod gan ddysgwr 

anhawster dysgu neu anabledd ar sail y rheswm hwnnw’n unig.   

13 CYNGOR AC ARWEINIAD 

13.1  Cyn eu derbyn, bydd pob ymgeisydd, boed yn ddarpar ddysgwyr neu’n ddysgwyr sy’n 

bwriadu symud ymlaen i gwrs arall, yn cael cyngor a gwybodaeth ddiduedd ynghylch 

y llwybr cwricwlaidd mwyaf priodol i’w alluogi i gyflawni ei nodau addysgol, personol 

a gyrfa.  

13.2 Bydd y canlynol yn gallu cynnig gwybodaeth a chyngor diduedd: 

• Cydlynwyr Datblygu’r Cwricwlwm (CDC)  

• Rheolwyr Timau a Rheolwyr Rhanbarthol 

• Gweinyddwyr Timau a Gweinyddwyr Rhanbarthol  

• Gwasanaethau Dysgwyr 

 

13.3 Bydd dysgwyr sydd wedi cychwyn cwrs hefyd yn gallu cael cyngor gan diwtor eu cwrs 

ynghylch symud ymlaen.   

 

13.4 Bydd AOC yn cynnal cyfeiriadur cyfeirio A-Y i gynorthwyo dysgwyr i gyrchu 

gwasanaethau cymorth, i sicrhau y caiff y dysgwr y lefel briodol o ofal sy’n ofynnol i 

gefnogi ei les unigol. 

 

 13.5 Os na fydd staff cymorth AOC yn gallu ateb ymholiad, bydd dysgwyr yn cael eu 

cyfeirio at asiantaeth neu bartner priodol, er enghraifft, Gyrfa Cymru.  

 

14 FFIOEDD, DYSGWR YN PEIDIO Â THALU AC AD-DALIADAU 

14.1   Dysgwyr yn Peidio â Thalu: Os na thelir ffioedd cwrs, efallai bydd yn rhaid i ddysgwyr 

dynnu’n ôl o’r cwrs, a bydd AOC yn mynd ati i ddefnyddio pa bynnag ddull y bydd yn 

ei ystyried yn briodol i sicrhau y bydd yr unigolyn yn talu’r ffioedd yn llawn.  

14.2 Polisi ynghylch Ad-daliadau: Bydd dysgwyr sydd wedi cofrestru’n gynnar ac yn 

dymuno tynnu’n ôl cyn dechrau’r cwrs yn gallu cael ad-daliad os bydd AOC wedi 

derbyn y cais mewn ysgrifen o leiaf 10 diwrnod gwaith cyn dyddiad cychwyn y cwrs. 

14.3 Pan fydd y cwrs wedi cychwyn, fel arfer, ni fydd dysgwyr sy’n tynnu’n ôl yn cael ad-

daliad.  Bydd yn rhaid i geisiadau am ad-daliadau sy’n ymwneud ag amgylchiadau 

personol gael eu hanfon mewn ysgrifen at y Rheolwr perthnasol, gan ddatgan y 

rheswm dros y cais yn eglur. 

 

15 YMDDYGIAD 

15.1 Mae AOC yn disgwyl i bob dysgwr gadw at god ymddygiad sydd wedi’i nodi yn y 

llawlyfr i ddysgwyr a pharchu eu cyd-ddysgwyr. 

15.2 Gofynnir i ddysgwyr: 

• Ymddwyn mewn ffordd gyfrifol i sicrhau diogelwch, gofal a lles eich hun ac 

eraill 

• mynychu gwersi yn rheolaidd ac yn brydlon, a hysbysu eich tiwtor os bydd yn 

rhaid i chi fethu gwers 

• cyflwyno’r holl waith ar amser a chadw at derfynau amser 

• trin pob dysgwr, pob tiwtor, staff a phartneriaid yn barchus 

• hysbysu eich tiwtor yn syth os bydd gennych unrhyw bryderon ynghylch 

Diogelu neu ‘Prevent’ 

• cadw at unrhyw reolau a pholisïau sydd gan y Ganolfan Dysgu neu’r lleoliad  

• parchu cefndiroedd, diwylliannau a chredoau gwahanol bobl eraill 

• parchu’r defnydd o’r Gymraeg 

• ymddwyn mewn modd sydd ddim yn gwahaniaethu yn erbyn pobl eraill 

• peidio defnyddio iaith a allai dramgwyddo pobl eraill, e.e. iaith sy’n hiliol, 

rhywiaethol, homoffobig, yn gwahaniaethu ar sail oedran neu’n tramgwyddo 

pobl sydd ag anabledd 

• Hysbysu eich tiwtor os oes gennych unrhyw anghenion dysgu penodol, neu 

os oes arnoch angen unrhyw gymorth neu gefnogaeth ychwanegol i gwblhau 

eich cwrs 

• Talu unrhyw ffioedd cyrsiau sy’n ofynnol yn brydlon. 

 

15.3  Gallai methu â chydymffurfio â gofynion y Cod Ymddygiad Dysgwyr fygwth gallu 

dysgwr i barhau i ddysgu gydag AOC. 

 

16 DIOGELWCH PERSONOL A DIOGELWCH POBL ERAILL 

16.1 Mae’r Sefydliad yn gofyn i bob dysgwr: 

• weithio’n ddiogel gan roi sylw priodol i’w hiechyd a’u diogelwch hwy eu 

hunain ac iechyd a diogelwch pobl eraill; 

• cadw at reoliadau iechyd a diogelwch lleoliadau; 

• hysbysu’r tiwtor am unrhyw ddamweiniau a digwyddiadau peryglus. 

 

16.2 Os rhoddir Cyfarpar Diogelu Personol (PPE) i ddygwyr, bydd yn rhaid i ddysgwyr 

gadw at y rheolau a bennir gan y tiwtor ynghylch pryd ddylid gwisgo cyfarpar o’r fath. 

16.3     Lle codir pryderon am ddiogelwch personol dysgwr a diogelwch eraill oherwydd ADY 

neu bryder iechyd meddwl, byddwn yn defnyddio’r polisi Addasrwydd i Astudio. 

 

17 DIM GODDEFGARWCH 

17.1  Yn ychwanegol i’r Cod Ymddygiad Dysgwr, mae AOC yn gweithredu polisi ‘dim 

goddefgarwch’ mewn perthynas â rhai mathau penodol o ymddygiad. Isod, rhestrir 

enghreifftiau (nid yw’n rhestr lawn). Gall tramgwyddo’r amodau hyn arwain at gamau 

disgyblu llym a gallai hynny arwain at atal cynnig i ddysgu ar un o gyrsiau AOC. 

 

17.2 Mae enghreifftiau o ymddygiad annerbyniol yn cynnwys:  

• Camymddygiad Academaidd - llên-ladrad, cydgynllwynio, defnyddio dogfen 

adnabod (ID) ffug mewn arholiadau;  

• Camddefnyddio Sylweddau – cyffuriau, alcohol; bod dan ddylanwad 

sylweddau yn ystod dosbarth; 

• Anwybyddu gofynion Deddfwriaeth Cydraddoldeb (Deddf Cydraddoldeb 

2010); 

• Gweithgarwch Troseddol – dwyn, twyllo, difrod troseddol, ymosod, meddu ar 

neu gyflenwi cyffuriau anghyfreithlon/anterthau cyfreithiol; 

• Ymddygiad – ymosodedd, trais, seibr-fwlio, hapchwarae er elw; 

• Eithafiaeth neu radicaliaeth dreisgar neu anhreisgar (a ddiffinnir fel 

gwrthwynebiad llafar neu weithredol i werthoedd sylfaenol Prydain, gan 

gynnwys democratiaeth, rheolaeth y gyfraith, rhyddid yr unigolyn a pharch a 

goddefgarwch tuag at wahanol fathau o ffydd a chredo a galwadau am 

farwolaeth aelodau o luoedd arfog Prydain, boed yn y wlad hon neu dramor); 

• Terfysgaeth neu annog rhywun i gyflawni terfysgaeth (yn unol â diffiniadau 

Deddf Terfysgaeth 2000) sy’n cynnwys gweithredoedd sy’n peryglu neu’n 

achosi trais difrifol i unigolyn/pobl; yn achos difrod difrifol i eiddo; neu’n 

ymyrryd yn ddifrifol â system electron neu’n tarfu’n ddifrifol arni. Bydd yn 

rhaid i’r defnydd neu’r bygythiad fod wedi’i lunio i ddylanwadu ar y 

llywodraeth neu ddychrynu’r cyhoedd ac at ddiben hyrwyddo achos 

gwleidyddol, crefyddol neu ideolegol. 

• Cyflawni neu annog eraill i gyflawni ‘troseddau sy’n gysylltiedig â 

therfysgaeth’ (megis llofruddio) nad ydynt yn droseddau yn unol â 

deddfwriaeth yn ymwneud â Therfysgaeth, ond yr ystyrir eu bod wedi’u 

cyflawni mewn perthynas â therfysgaeth. 

 

18 CWYNION AC APELIADAU 

18.1 Mae AOC yn cydnabod y gall pethau fynd o’u lle ar brydiau, neu y gall dysgwyr ar 

brydiau fod yn anfodlon â’r dull o weithredu polisi neu’r â’r gwasanaethau sydd 

wedi’u darparu. Dan amgylchiadau o’r fath, cynghorir dysgwyr i ddilyn trefn 

gweithredu cwynion y Sefydliad, sydd ar gael ar wefan AOC. 

 

18.2 Os bydd dysgwr yn anfodlon â chanlyniad y drefn gweithredu cwynion tri cham, bydd 

gennyt yr hawl i ofyn am gael cyfeirio cwyn at banel apeliadau. Bydd aelodau 

dynodedig o Gorff Llywodraethu AOC yn aelodau o’r panel apeliadau. 

 

18.3 Ymdrinnir â chwynion yn ymwneud â’r Gymraeg a’n cydymffurfiaeth â’r safonau 

cyflawni gwasanaethau a’r safonau gweithredol yn unol â’n trefn gweithredu cwynion 

sefydliadol. 

CYSYLLTIADAU ALLWEDDOL   Derbynfa Ddwyieithog: 03300 580 845 

Materion Diogelu 

Cwynion gan Ddysgwyr 

 

Cath Hicks 

Pennaeth Gwasanaethau Dysgwyr ac Adnoddau  

Arweinydd Diogelu Dynodedig 

Cyfeiriad e-bost: cath.hicks@adultlearning.wales   

Ffioedd Cyrsiau Mark Baines  

Pennaeth y Cwricwlwm a Pherfformiad 

Cyfeiriad e-bost: mark.baines@adultlearning.wales 

Cynllunio’r Cwricwlwm  Michelle Kerswell 

Rheolwr y Cwricwlwm a Darpariaeth Cyfrwng Cymraeg 

Cyfeiriad e-bost: michelle.kerswell@adultlearning.wales 

Ansawdd ac Achredu Nia Page 

Rheolwr Ansawdd 

Y Rheoliad Cyffredinol ar 

Ddiogelu Data (GDPR) 

Datblygu Digidol 

Rhydian Williams 

Rheolwr Datblygu Digidol 

Cyfeiriad e-bost: rhydian.williams@adultlearning.wales 

Safonau’r Gymraeg Cath Hicks 

Pennaeth Gwasanaethau Dysgwyr ac Adnoddau  

Cyfeiriad e-bost: cath.hicks@adultlearning.wales   

Cyllid Cynorthwyo Dysgwyr 

Llais y Dysgwyr 

Martyn Reed 

Rheolwr Gwasanaethau i Ddysgwyr 

Cyfeiriad e-bost: martyn.reed@adultlearning.wales 

Anghenion Dysgu 

Ychwanegol 

Clair Charalambous 

ASESIAD O EFFAITH AR GYDRADDOLDEB 

 

Polisi, gweithdrefn, arfer neu ffurflen: 

Polisi 

Dyddiad yr asesiad: 18/08/23 

1. A yw polisi, gweithdrefn, arfer neu ffurflen a asesir yn newydd neu’n bodoli eisoes?  

Polisi sy’n bodoli eisoes. 

 

2. Nodwch ddisgrifiad cryno o’r polisi, y weithdrefn, yr arfer neu’r ffurflen a asesir.  

Mae’r polisi yn nodi’r amodau a weithredir yn ystod y broses gofrestru a tra bydd dysgwr yn 

astudio gydag Addysg Oedolion Cymru.  

3. Rhestrwch unrhyw ddogfennau/tystiolaeth sydd wedi cael eu defnyddio i lywio’r Asesiad 

hwn o’r Effaith ar Gydraddoldeb. 

 

4. A oes unrhyw ymgynghoriad, cyfranogiad neu ymchwil gyda grwpiau sydd â nodweddion 

gwarchodedig wedi hysbysu’r asesiad hwn? (e.e. cymorth cyfreithiol, ymgynghoriadau â 

staff, fforymau rhanddeiliaid) 

Mae’r polisi hwn wedi cael ei adolygu gan aelodau o Dîm Rheoli’r Coleg a’r Pwyllgor Profiad 

Dysgwyr. Cymeradwywyd y polisi i’w ddefnyddio ar 8/02/2019. 

 

5. Pa grwpiau sydd â nodweddion gwarchodedig a fydd yn cael eu heffeithio’n gadarnhaol 

neu’n negyddol gan y polisi, y weithdrefn, yr arfer neu’r ffurflen?  

 

 Yn 

gadarnhaol 

Yn 

negyddol 

Dim 

effaith  

Anhysbys 

Hil, yn cynnwys lliw, 

cenedligrwydd a tharddiad 

ethnig neu genedlaethol 

√   

 

 

Rhyw √    

Hunaniaeth o ran Rhywedd 
√ 

   

Crefydd neu gred √ 
   

Pobl sydd ag anabledd √    

Oedran √    

Cyfeiriadedd rhywiol √    

Priodas neu bartneriaeth sifil √    

Beichiogrwydd neu famolaeth √    

Y Gymraeg √    

 

6. Sut fydd y polisi, y weithdrefn, yr arfer neu’r ffurflen yn effeithio ar allu Addysg Oedolion 

Cymru i gydymffurfio â Dyletswydd Cydraddoldeb y Sector Cyhoeddus yng Nghymru 2014 

er mwyn diddymu gwahaniaethu anghyfreithlon, hyrwyddo cydraddoldeb a meithrin 

perthnasoedd da?  

 

Bydd y polisi hwn yn cynorthwyo â gwaith y sefydliad i hybu amgylchedd dysgu diogel ble 

caiff hunaniaethau a diwylliant pob dysgwr a phob aelod o’r staff eu gwerthfawrogi a’u 

parchu. Mae’n nodi’r canlyniadau a fydd yn digwydd os caiff dysgwr neu aelod o’r staff ei 

drin yn llai ffafriol na rhywun arall oherwydd nodwedd warchodedig. 

 

7. Os nad oes unrhyw effaith wedi’i nodi, rhowch resymau dros hynny. 

 

 

8. Rhestrwch unrhyw effeithiau cadarnhaol sydd wedi’u nodi. 

 

Bydd y polisi hwn yn cynnig deunydd cyfeirio eglur i ddysgwyr, tiwtoriaid a staff cymorth 

i’w ddefnyddio i herio ymddygiad pobl eraill os gall hynny arwain at driniaeth annheg, 

aflonyddu neu fwlio. Mae’r polisi yn esbonio pryd fydd y sefydliad yn ystyried y bydd yn 

rhaid gwrthod cais i astudio un o gyrsiau AOC.  

 

9. Rhestrwch unrhyw effeithiau negyddol sydd wedi’u nodi. 

 

 

 

10. Pa gamau sy’n ofynnol i oresgyn unrhyw effeithiau negyddol a nodwyd?   

Effaith / Mater Gweithred Pwy sy’n gyfrifol? Dyddiad cwblhau 

 

 

 

   

 

11. Sut caiff y polisi, y weithdrefn, yr arfer neu’r ffurflen ei fonitro? 

 

Bydd y polisi hwn yn cael ei adolygu gan aelodau o Dîm Rheoli’r Coleg a’r Pwyllgor Profiad 

Dysgwyr. Ar ôl cymeradwyo’r polisi a’i roi ar waith, bydd Rheolwr y Gwasanaethau i Ddysgwyr 

yn monitro ei effeithiolrwydd. Cynhelir adolygiad llawn wedi tair blynedd. 

 

 

Paratowyd gan: Martyn Reed     Dyddiad: 08/01/2019 

Cymeradwywyd gan: Cath Hicks                                        Dyddiad: 28/01/2019 

Diweddarwyd gan: Clair Charalambous   Dyddiad: 01/02/2024 

Adolygwyd: 1/02/2024 

Dyddiad yr adolygiad nesaf: 01/02/2027 

 


